
moja tena, ladhihirisha kuhamishwa vile viwezavyo 
kutetemeshwa, kama vitu vilivyoumbwa, vitu 
visivyoweza kutetemeshwa vikae. Basi kwa kuwa 
tunapokea ufalme usioweza kutetemeshwa, na mwe 
na neema, ambayo kwa hiyo tumtolee Mungu ibada 
ya kumpendeza, pamoja na unyenyekevu na kicho; 
maana Mungu wetu ni moto ulao.
Inasikitisha, wale wanaobakia makanisani leo 
wanapotoshwa kwamba nafsi zao ziko salama,amani 
na utulivu…Yeremia 5:30-31 inasema: Jambo la 
ajabu, la kuchukiza, limetokea katika nchi hii! Manabii 
wanatabiri uongo, na makuhani wanatawala kwa 
msaada wa hao; na watu wangu wanapenda mambo 
yawe hivyo. Nanyi mtafanya nini mwisho wake?

1Wathesalonike 5:3 Wakati wasemapo, Kuna amani 
na salama, ndipo uharibifu uwajiapo kwa ghafula, 
kama vile utungu umjiavyo mwenye mimba, wala 
hakika hawataokolewa.

Nafahamu kwamba mimi ni mwenye dhambi, 
nifanye nini nipate kuokoka? Jibu ni kwamba hakuna 
kitu ambacho, mimi ambaye nimekufa katika dhambi 
na makosa,naweza kufanya kujiletea wokovu!

Waefeso 2:1 Nanyi mlikuwa wafu kwa sababu ya 
makosa na dhambi zenu;

Yohana 6:29 Yesu akajibu, akawaambia, Hii ndiyo 
kazi ya Mungu, mmwamini yeye aliyetumwa na yeye. 
Wagalatia 2:16a hali tukijua ya kuwa mwanadamu 
hahesabiwi haki kwa matendo ya sheria, bali kwa 
imani ya Kristo Yesu;

Warumi 	9:15-16 Maana amwambia Musa, 
Nitamrehemu yeye nimrehemuye, nitamhurumia 
yeye nimhurumiaye. Basi, kama ni hivyo, si katika 
uwezowa yule atakaye, wala wa yule apigaye mbio; 
bali wa yule arehemuye, yaani, Mungu.

Vipi kuhusu makanisa yanayofundisha kwamba 
yatakuonyesha namna ya kuokoka, au ni lazima 
ubatizwe kwa maji na kushiriki meza ya Bwana? 
Kiuhalisia, kila kanisa linafundisha injili ya kujiokoa 
kinyume na Biblia! Ubatizo unaotakiwa ni wa 
kuoshwa dhambi zetu ambao Mungu peke yake ndiye 
anayeweza kuufanya.

Tunapotafakari neno la Mungu kwa lengo la kuwa 
watii ni sawa na kula mwili na kunywa damu ya 

Bwana Yesu Kristo. Yohana 6:63 Roho ndiyo itiayo 
uzima, mwili haufai kitu; maneno hayo niliyowaambia 
ni roho, tena ni uzima.

Lakini Waebrania 10:25 haifundishi kwamba tusiache 
kukusanyika tuonapo siku inakaribia?

Neno la Kiyunani linalotafsiriwa “kukusanyika” 
linapatikana katika sehemu moja tu katika Biblia, 
katika 2 Wathesalonike 2:1 Basi, ndugu, tunakusihini, 
kwa habari ya kuja kwake Bwana wetu Yesu Kristo, 
na kukusanyika kwetu mbele zake, Tunakusanyikaje 
wakati Kristo akija? Jibu la Biblia ni kwamba, 
tumekusanyika mmoja baada ya mwingine.

Luka 17:34-35 Nawaambia, usiku huo watu wawili 
watakuwa katika kitanda kimoja; mmoja atatwaliwa, 
mmoja ataachwa. Wanawake wawili watakuwa 
wakisaga pamoja; mmoja 	 atatwaliwa, mmoja 
ataachwa.

Je lakini si inafundishwa katika 1Timotheo 3:15 
kwamba kanisa ni nguzo na msingi wa ukweli? Sio 
kweli hakika, Kristo ni Mungu jiwe kuu la pembeni, 
nguzo na msingi wa ukweli. Je Kristo hakufundisha 
kwamba milango ya kuzimu haitalishinda kanisa? Ni 
kweli lakini ni lazima tuelewe kwamba hapa Kristo 
anaongelea kanisa la milele,kanisa lisiloonekana 
ambalo lina wateule tu ambao wameokolewa. Vipi 
kuhusu fundisho kwamba Mungu haokoi mtu yeyote 
ambaye hakuwa ameokolewa kabla ya tarehe 21 
Mei 2011? Biblia inafundisha kwa msisitizo kwamba 
wokovu unapatikana mpaka siku ile atakapoonekana 
na kufufua miili ya wateule mbele ya adui zao. Isaya 
60:11a Malango yako nayo yatakuwa wazi daima; 
Hayatafungwa mchana wala usiku; Isaya 54:7-8a 
Kwa kitambo kidogo nimekuacha; lakini kwa rehema 
nyingi nitakukusanya. Kwa ghadhabu ifurikayo 
nalikuficha uso wangu dakika moja; lakini kwa fadhili 
za milele nitakurehemu,

2Wakorintho 6:2 (Kwa maana asema, Wakati 
uliokubalika nalikusikia, Siku ya wokovu nalikusaidia; 
tazama, wakati uliokubalika ndio sasa; tazama, siku ya 
wokovu ndiyo sasa.)

Yohana 7:37-38 Hata siku ya mwisho, siku ile kubwa 
ya sikukuu, Yesu akasimama, akapaza sauti yake 
akisema, Mtu akiona kiu, na aje kwangu anywe.

Aniaminiye mimi, kama vile maandiko yalivyonena, 
mito ya maji yaliyo hai itatoka ndani yake.

Isaya 62:11 Tazama, BWANA ametangaza habari 
mpaka mwisho wa dunia, Mwambieni binti Sayuni, 
Tazama, wokovu wako unakuja; Tazama, thawabu 
yake ni pamoja naye, Na malipo yake yako mbele 

zake. Mfano mzuri wa wokovu leo nje ya makanisa 
ni ule wa Ninawi katika Yona 3:4-9 Yona akaanza 
kuuingia mji mwendo wa siku moja, akapaza sauti 
yake, akasema, Baada ya siku arobaini Ninawi 
utaangamizwa. Basi watu wa Ninawi wakamsadiki 
Mungu; wakatangaza kufunga, wakajivika nguo za 
magunia, tangu yeye aliye mkubwa hata aliye mdogo. 
Habari ikamfikia mfalme wa Ninawi, naye akaondoka 
katika kiti chake cha enzi, akavua vazi lake, akajivika 
nguo za magunia, na kuketi katika majivu. Naye 
akapiga mbiu, akatangaza habari katika mji wa 
Ninawi, kwa amri ya mfalme na wakuu wake; kusema, 
Mwanadamu asionje kitu, wala mnyama wala makundi 
ya ng’ombe, wala makundi ya kondoo; wasile, wala 
wasinywe maji; bali na wafunikwe nguo za magunia, 
mwanadamu na mnyama pia, nao wakamlilie Mungu 
kwa nguvu, naam, na wageuke, kila mtu akaache njia 
yake mbaya, na udhalimu ulio mikononi mwake. Ni 
nani ajuaye kwamba Mungu hatageuka na kughairi, na 
kuiacha hasira yake kali, ili msiangamizwe?

Je kuna matumaini yoyote ya wokovu kwa 
wanaobakia makanisani? Mazingira ambayo Mungu 
anaokoa leo yako nje ya Makanisa; ikiwa kuna wateule 
wa Mungu katika makanisa, Mungu atawaongoza nje 
kabla ya siku ya hukumu, kama vile Mungu alichukua 
mkono wa Loti na mkono wa mkewe na mkono wa 
binti zake wawili, na kuwaongoza kutoka Sodoma 
kabla ya kumwaga moto na kiberiti. (Mwanzo 19:16; 
Isaya 3:9).

JE UNAFAHAMU KWAMBA 
MUNGU ANAOKOA NJE YA 

MAKANISA PEKEE??
Mcheni Mungu, na kumtukuza, kwa maana 

saa ya hukumu yake imekuja. 
Ufunuo 14:7

Mtafuteni BWANA, enyi nyote mlio wanyenyekevu 
wa dunia, ninyi mliozitenda hukumu zake; itafuteni 
haki, utafuteni unyenyekevu; huenda mtafichwa katika 
siku ya hasira ya BWANA. Sefania 2:3

Ndugu mpendwa:
Tunaishi 	katika wakati wa kipekee kabisa kihistoria, 
wakati ambao nabii za kibiblia juu ya nyakati za 
mwisho zinatimia mbele ya macho yetu! Shetani 
amekwishafunguliwa kutawala makanisa duniani kote 
kama ilivyoandikwa katika 1Petro 4:17

Kwa maana wakati umefika wa hukumu kuanza 
katika nyumba ya Mungu; na ikianza kwetu sisi, 
mwisho wao wasioitii injili ya Mungu utakuwaje? 
Kristo alitoa dalili ya muhimu sana ya nyakati hizi 
katika Mathayo 24:32-33:
32	 Basi kwa mtini jifunzeni mfano; tawi lake likiisha 

kuchipuka na kuchanua majani, mwatambua ya 
kuwa wakati wa mavuno u karibu;

33	 nanyi kadhalika, myaonapo hayo yote, tambueni 
ya kuwa yu karibu, milangoni.

“Mambo haya” yanatokea leo! Mathayo 24:21-25:
21	 Kwa kuwa wakati huo kutakuwapo dhiki kubwa, 

ambayo haijatokea namna yake tangu mwanzo wa 
ulimwengu hata sasa, wala haitakuwapo kamwe.

22	 Na kama siku hizo zisingalifupizwa, asingeokoka 
mtu ye yote; lakini kwa ajili ya wateule zitafupizwa 
siku hizo.

23	 Wakati huo mtu akiwaambia, Tazama, Kristo yupo 
hapa, au yuko kule msisadiki.

24	 Kwa maana watatokea makristo wa uongo, na 
manabii wa uongo, nao watatoa ishara kubwa na 
maajabu; wapate kuwapoteza, kama yamkini, hata 
walio wateule.

25	 Tazama, nimekwisha kuwaonya mbele.

6 7 8 1



Shetani anakuja kama malaika wa nuru, kama mpinga 
Kristo.

Kwamba hukumu ya Mungu imeshuka katika 
makanisa na madhehebu duniani kote inamaanisha 
lazima tutoke nje ya Babeli ya kiroho ikiwa tunataka 
kuendelea kuwa watii wa amri za Mungu.

Mathayo 24:14-16

14	 Tena habari njema ya ufalme itahubiriwa katika 
ulimwengu wote, kuwa ushuhuda kwa mataifa 
yote; hapo ndipo ule mwisho utakapokuja.

15	 Basi hapo mtakapoliona chukizo la uharibifu, lile 
lililonenwa na nabii Danieli, limesimama katika 
patakatifu (asomaye na afahamu),

16	 Ndipo walio katika Uyahudi na wakimbilie 
milimani;

Luka 21:20-22

20	 Lakini, hapo mtakapoona mji wa Yerusalemu 
umezungukwa na majeshi, ndipo jueni ya kwamba 
uharibifu wake umekaribia.

21	 Ndipo walio katika Uyahudi na wakimbilie 
milimani, na walio katikati yake wakimbilie nje, 
na walio katika mashamba wasiuingie.

22	 Kwa kuwa siku hizo ndizo za mapatilizo, ili 
yatimizwe yote yaliyoandikwa.

Yeremia 51:6

6	 Kimbieni kutoka kati ya Babeli [ya kiroho], kila 
mtu na ajiokoe nafsi yake; msikatiliwe mbali 
katika uovu wake; maana ni wakati wa kisasi cha 
BWANA, atamlipa malipo.

Ufunuo 13:7 Tena akapewa [na Mungu] [mnyama, 
Shetani] kufanya vita na watakatifu na kuwashinda, 
akapewa uwezo juu ya kila kabila na jamaa na lugha 
na taifa.

Mika 4:10 Uwe na utungu, utaabike ili uzae, Ee binti 
Sayuni, kama mwanamke mwenye utungu; maana 
sasa utatoka mjini [Yerusalem,Babeli ya kiroho, 
Makanisa], nawe utakaa katika mashamba [duniani]; 
utafika hata Babeli [ya kimwili, nchi ya kaskazini]; 
huko ndiko utakakookolewa; huko ndiko BWANA 
atakakokukomboa katika mikono ya adui zako.

Katika Mika 4:10 Binti Sayuni, wateule ambao picha 
yao ni Daniel, watatoka makanisani ambako Shetani 
anatawala kiroho, watakaa mashambani ikimaanisha 

duniani (nje ya makanisa) hata Babeli, ikimaanisha 
ulimwengu wa kawaida ambao unatawaliwa na 
Shetani chini ya mamlaka ya Mungu.

Yohana 3:16-18 Mungu bado anaokoa nje ya 
makanisa:
16	 Kwa maana jinsi hii Mungu aliupenda ulimwengu, 

hata akamtoa Mwanawe pekee, ili kila mtu 
amwaminiye asipotee, bali awe na uzima wa 
milele.

17	 Maana Mungu hakumtuma Mwana ulimwenguni 
ili auhukumu ulimwengu, bali ulimwengu 
uokolewe katika yeye.

18	 Amwaminiye yeye hahukumiwi; asiyeamini 
amekwisha kuhukumiwa; kwa sababu hakuliamini 
jina la Mwana pekee wa Mungu.

Leo, unabii wa Mathayo 13:34-39 kuhusu mavuno 
ya nyakati za mwisho unatimia.
34	 Hayo yote Yesu aliwaambia makutano kwa 

mifano; wala pasipo mfano hakuwaambia neno;
35	 Ili litimie neno lililonenwa na nabii, akisema, 

Nitafumbua kinywa changu kwa mifano, 
Nitayatamka yaliyositirika tangu awali.
36	 Kisha Yesu akawaaga makutano, akaingia 

nyumbani; wanafunzi wake wakamwendea, 
wakasema, Tufafanulie mfano wa magugu ya 
kondeni.

37	 Akajibu, akasema, Azipandaye zile mbegu njema 
ni Mwana wa Adamu;

38 Lile konde ni ulimwengu; zile mbegu njema ni 
wana wa ufalme; na yale magugu ni wana wa 
yule mwovu; 39 yule adui aliyeyapanda ni Ibilisi; 
mavuno ni mwisho wa dunia; na wale wavunao 
ni malaika. [Kiyunani: angelos, waliotumwa 
kupeleka Injili].

Malaika katika mavuno haya ni waumini wa kweli 
ambao leo hii wapo nje ya makanisa,juu ya mapaa 
ya nyumba wakihubiri injili ya kweli ya hukumu na 
wokovu.Injili ni uhai hadi uhai na kifo hadi kifo.

Yoeli 2:1-2

1	 Pigeni tarumbeta katika Sayuni, Pigeni na kelele 
katika mlima wangu mtakatifu;

Wenyeji wote wa nchi na watetemeke; Kwa maana 
siku ya BWANA inakuja. Kwa sababu inakaribia;

2	 Siku ya giza na weusi, siku ya mawingu na giza 
kuu. Kama mapambazuko yakitandazwa juu ya 
milima, hao ni wakuu, tena wenye nguvu, mfano 
wao haukuwako kamwe, wala hautakuwako baada 
ya hao, hata katika miaka ya vizazi vingi.

1 Timoteo 2.5 Kwa sababu Mungu ni mmoja, na 
mpatanishi kati ya Mungu na wanadamu ni mmoja, 
Mwanadamu Kristo Yesu;
Mathayo 1:21 Naye atazaa mwana, nawe utamwita 
jina lake Yesu, maana, yeye ndiye atakayewaokoa 
watu wake na dhambi zao.
Matendo ya Mitume 4:12 Wala hakuna wokovu 
katika mwingine awaye yote, kwa maana hapana 
jina jingine chini ya mbingu walilopewa wanadamu 
litupasalo sisi kuokolewa kwalo.
Leo, Mungu anafunua kweli ambayo ilikua 
imefungwa mpaka nyakati za mwisho. Danieli 12:910 
Akasema, Enenda zako, Danieli; maana maneno 
haya yamefungwa, na kutiwa muhuri, hata wakati 
wa mwisho. Wengi watajitakasa, na kujifanya weupe, 
na kusafika; bali wabaya watatenda mabaya; wala 
hataelewa mtu mbaya awaye yote; bali wao walio na 
hekima ndio watakaoelewa.
Warumi 9:25-29 Ni kama vile alivyosema katika 
Hosea, Nitawaita watu wangu wale ambao hawakua 
watu wangu, Na mpenzi wangu yeye ambaye 
hakuwa mpenzi wangu. Tena itakuwa mahali pale 
walipoambiwa, Ninyi si watu wangu, Hapo wataitwa 
wana wa Mungu aliye hai. Isaya naye atoa sauti yake 
juu ya Israeli, kusema, Hesabu ya wana wa Israeli, 
ijapokuwa ni kama mchanga wa bahari, ni mabaki yao 
tu watakaookolewa. Kwa maana Bwana atalitekeleza 
neno [kiyunani:logos] lake juu ya nchi, akilimaliza 
na kulikata. Tena kama Isaya alivyotangulia kunena, 
Kama Bwana wa majeshi asingalituachia uzao, 
Tungalikuwa kama Sodoma, tungalifananishwa na 
Gomora. Je Biblia ina maneno yoyote ya faraja kwa 
uzao wa Ismaili na wa Ketua leo? Ndiyo, Neno la 
Mungu lina mambo mazuri ya kusema! Isaya 60:6-
7 Wingi wa ngamia utakufunika, Ngamia vijana 
wa Midiani na Efa; Wote watakuja kutoka Sheba; 
Wataleta dhahabu na uvumba; Na kuzitangaza sifa 
za BWANA. Makundi yote ya Kedari yatakusanyika 
kwako, Kondoo waume wa Nebayothi watakutumikia; 
Watapanda juu ya madhabahu yangu kwa kibali, Nami 
nitaitukuza nyumba ya utukufu wangu.
Leo, baraka ya Mungu inakaa juu ya watu ambao 
hawakuwa watu wangu, watu ambao hawakupendwa

Wagalatia 4:27 Kwa maana imeandikwa, Furahi, 
wewe uliye tasa, usiyezaa; Paza sauti, ulie, wewe usiye 
na utungu; Maana watoto wake aliyeachwa pekee ni 
wengi Kuliko wa huyo aliye na mume.
Isaya 60:5,11 Ndipo utakapoona na kutiwa nuru, Na 
moyo wako utatetemeka na kukunjuka; Kwa kuwa 
wingi wa bahari utageuzwa kukujia, Utajiri wa mataifa 
utakuwasilia. Malango yako nayo yatakuwa wazi 
daima; Hayatafungwa mchana wala usiku; Ili watu 
wapate kukuletea utajiri wa mataifa, Na wafalme wao 
wakiongozwa pamoja nao.
Pengine wewe ni mmoja wa wale wanaosema moyoni, 
Ipo wapi ahadi ya kuja kwake? Maana tangu Babu 
zetu walale vitu vyote vimeendelea kuwa kama hapo 
mwanzo wa kuumbwa. Mungu anatamka katika 2 
Petro 3:5-7: Maana hufumba macho yao wasione 
neno hili ya kuwa zilikuwako mbingu tangu zamani, 
na nchi pia, imefanyizwa kutoka katika maji, na ndani 
ya maji, kwa neno la Mungu; kwa hayo dunia ile ya 
wakati ule iligharikishwa na maji, ikaangamia. Lakini 
mbingu za sasa na nchi zimewekwa akiba kwa moto, 
kwa neno lilo hilo, zikilindwa hata siku ya hukumu, 
na ya kuangamia kwao wanadamu wasiomcha Mungu.
Waebrania 3:15-19 Hapo inenwapo, Leo, kama 
mtaisikia sauti yake, Msiifanye migumu mioyo yenu, 
Kama wakati wa kukasirisha. Maana ni akina nani 
waliokasirisha, waliposikia? Si wale wote waliotoka 
Misri wakiongozwa na Musa? Tena ni akina nani 
aliochukizwa nao miaka arobaini? Si wale waliokosa, 
ambao mizoga yao ilianguka katika jangwa? Tena ni 
akina nani aliowaapia ya kwamba hawataingia katika 
raha yake, ila wale walioasi? Basi twaona ya kuwa 
hawakuweza kuingia kwa sababu ya kutokuamini 
kwao.
Zaburi 103:8-11 BWANA amejaa huruma na 
neema, Haoni hasira upesi, ni mwingi wa fadhili. 
Yeye hatateta sikuzote, Wala hatashika hasira yake 
milele. Hakututenda sawasawa na hatia zetu, Wala 
hakutulipa kwa kadiri ya maovu yetu. Maana mbingu 
zilivyoinuka juu ya nchi,Kadiri ile ile rehema zake ni 
kuu kwa wamchao.
Waebrania 12:25-29 Angalieni msimkatae yeye 
anenaye. Maana ikiwa hawakuokoka wale waliomkataa 
yeye aliyewaonya juu ya nchi, zaidi sana hatutaokoka 
sisi tukijiepusha na yeye atuonyaye kutoka mbinguni; 
ambaye sauti yake iliitetemesha nchi wakati ule; lakini 
sasa ameahidi akisema, Mara moja tena nitatetemesha 
si nchi tu, bali na mbingu pia. Lakini neno lile, Mara 

